
КОМИ РЕСПУБЛИКАСА ЮРАЛЫСЬЛӦН ИНДӦД

«Коми Республикаса Юралысь бердын вермытӧмъяслӧн могъяс серти сӧвет йылысь» Коми Республикаса Юралысьлӧн

2009 во ӧшым тӧлысь 7 лунся 128 №-а Индӧдӧ

вежсьӧмъяс пыртӧм йылысь
Шуа:

1. Пыртны «Коми Республикаса Юралысь бердын вермытӧмъяслӧн могъяс серти сӧвет йылысь» Коми Республикаса Юралысьлӧн 2009 во ӧшым тӧлысь 7 лунся 128 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысьлысь

могъяс недыр олӧмӧ пӧртысь                                                            С. Гапликов

Сыктывкар

2015 вося йирым тӧлысь 8 лун
107 №
Коми Республикаса Юралысьлӧн 

 2015 во йирым тӧлысь 8 лунся 107 №-а Индӧд дорӧ 

СОДТӦД 
 «Коми Республикаса Юралысь бердын вермытӧмъяслӧн могъяс серти сӧвет йылысь» Коми Республикаса Юралысьлӧн 2009 во ӧшым тӧлысь

7 лунся 128 №-а Индӧдӧ пыртӧм 
 ВЕЖСЬӦМЪЯС 

«Коми Республикаса Юралысь бердын вермытӧмъяслӧн могъяс серти сӧвет йылысь» Коми Республикаса Юралысьлӧн 2009 во ӧшым тӧлысь 7 лунся 128 №-а Индӧдын:

1) 1 пунктса нёльӧд абзацын «Коми Республикаса Юралысь бердын вермытӧмъяслӧн могъяс серти сӧвет» кывъяс бӧрын содтыны «да вынсьӧдны сылысь тэчассӧ 2 №-а содтӧд серти» кывъяс;

2) 2 пунктын «2 №-а содтӧд серти» кывъяс вежны «3 №-а содтӧд серти»;

3) содтыны татшӧм 21 пункт:

«21. Вынсьӧдны Коми Республикаса Юралысь бердын вермытӧмъяслӧн могъяс серти сӧвет бердын вермытӧм йӧзлы да этша ветлыны вермысь мукӧд йӧзлы ӧткодь позянлунъяс лӧсьӧдан юкӧнын удж ладмӧдан ведомствокостса комиссия йылысь положение 4 №-а содтӧд серти.»;

4) содтыны 2 №-а содтӧд тайӧ вежсьӧмъяс дорӧ 1 содтӧд серти;

5) 2 №-а содтӧд лыддьыны 3 №-а содтӧдӧн, сылӧн грифын «2 №-а содтӧд» кывъяс вежны «3 №-а содтӧд» кывъясӧн;

6) содтыны 4 №-а содтӧд тайӧ вежсьӧмъяс дорӧ 2 содтӧд серти.
 «Коми Республикаса Юралысь бердын

вермытӧмъяслӧн могъяс серти сӧвет йылысь»
Коми Республикаса Веськӧдлан котырлӧн

2009 во ӧшым тӧлысь 7 лунся 128 №-а

Индӧдӧ пыртан вежсьӧмъяс дорӧ

1 СОДТӦД
«ВЫНСЬӦДӦМА
Коми Республикаса Юралысьлӧн

2009 во ӧшым тӧлысь
7 лунся 128 №-а Индӧдӧн

(2 №-а содтӧд)
Коми Республикаса Юралысь бердын вермытӧмъяслӧн могъяс серти

сӧвет бердын вермытӧм йӧзлы да этша ветлыны вермысь мукӧд олысьлы ӧткодь позянлунъяс лӧсьӧдан юкӧнын

удж ладмӧдан ведомствокостса комиссиялӧн
ТЭЧАС
	Ганов М.А.
	-
	Коми Республикаса удж да йӧзӧс социальнӧя доръян министрӧс вежысь (комиссияса веськӧдлысь)

	Олейник О.В.
	-
	Коми Республикаса удж да йӧзӧс социальнӧя доръян министерстволӧн ветеранъяскӧд да вермытӧмъяскӧд удж кузя юкӧнса начальник (комиссияса секретар)

	Абрамова Т.А.


	-
	Россия Федерацияса удж да йӧзӧс социальнӧя доръян министерстволӧн «Коми Республикаын медико-социальнӧй экспертиза нуӧдан медшӧр бюро» федеральнӧй казённӧй учреждениеса юралысь - медыджыд эксперт (сёрнитчӧмӧн)

	Белых О.В.


	-
	Коми Республикаса информатизация да связь комитетлӧн методология, стандартъяс да техническӧй архитектура юкӧнса начальник 

	Верховод А.М.
	-
	«Уджвывса Гӧрд Знамя Ставроссияса ордена синтӧмъяслӧн котыр» ставроссияса вермытӧмъяслӧн ӧтйӧза организациялӧн Коми дінмуса котырӧн веськӧдлысь (сёрнитчӧмӧн)

	Гордейчук Д.В.

	-
	Коми Республикаса туй агентстволӧн планово-экономическӧй юкӧнса начальник 

	Диева Е.Н.
	-
	"Ставроссияса пельтӧмъяслӧн котыр" вермытӧмъяслӧн Ставроссияса ӧтйӧза организациялӧн Коми дінмуса котырӧн веськӧдлысь (сёрнитчӧмӧн) 

	Иванов С.О.

	-
	Коми Республикаса промышленносьт да транспорт сӧвмӧдан министрӧс вежысь

	Колпащикова М.М.


	-
	"Ставроссияса вермытӧмъяслӧн котыр" ставроссияса ӧтйӧза организациялӧн Коми республиканскӧй организацияса веськӧдлысь (сёрнитчӧмӧн)

	Метелева М.Н.
	-
	Коми Республикаса культура министрӧс вежысь

	Моисеева-Архипова С.А.
	-
	Коми Республикаса йӧзӧс велӧдан министрӧс медводдза вежысь

	Наумов Э.С.
	-
	Коми Республикаса йӧзлысь дзоньвидзалун видзан министрӧс вежысь

	Некрасов Н.В.
	-
	Коми Республикаса юралысь архитектор 

	Терентьева В.П.


	-
	Коми Республикаса эмбур агентстволӧн асэмбуралан да канму заказ иналан юкӧнса начальник

	Филиппова В.В.
	-
	Коми Республикаса йӧзӧс уджӧн могмӧдӧмӧн веськӧдланінлӧн йӧзӧс уджӧн могмӧдан уджтасъяс сӧвмӧдан юкӧнса начальник

	Фролов Д.А.
	-
	Коми Республикаса печать да юӧр сетан агентствоса юрнуӧдысьӧс вежысь

	Чураков С.В.
	-
	Коми Республикаса мортӧс ёнмӧдан да спорт агентствоса юрнуӧдысь.


».
 «Коми Республикаса Юралысь бердын

вермытӧмъяслӧн могъяс серти сӧвет йылысь»
Коми Республикаса Веськӧдлан котырлӧн

2009 во ӧшым тӧлысь 7 лунся 128 №-а

Индӧдӧ пыртӧм вежсьӧмъяс дорӧ

2 СОДТӦД
«ВЫНСЬӦДӦМА
Коми Республикаса Юралысьлӧн

2009 во ӧшым тӧлысь
7 лунся 128 №-а Индӧдӧн

(4 №-а содтӧд)
Коми Республикаса Юралысь бердын вермытӧмъяслӧн могъяс серти сӧвет бердын вермытӧм йӧзлы да этша ветлыны вермысь мукӧд олысьлы ӧткодь позянлунъяс лӧсьӧдан юкӧнын удж ладмӧдан

ведомствокостса комиссия йылысь 
ПОЛОЖЕНИЕ
1. Коми Республикаса Юралысь бердын вермытӧмъяслӧн могъяс серти сӧвет бердын вермытӧм йӧзлы да этша ветлыны вермысь мукӧд йӧзлы ӧткодь позянлунъяс лӧсьӧдан юкӧнын удж ладмӧдан ведомствокостса комиссия (водзӧ – Комиссия) йылысь тайӧ положение ладмӧдӧ Комиссиялысь удж котыртан юалӧмъяс да уджалан пӧрадок.

2. Комиссиялӧн уджыс збыльмӧдсьӧ этша ветлыны вермысь гражданалӧн ӧтйӧза ӧтувъяслӧн да Коми Республикаса олӧмӧ пӧртысь власьт системаса органъяслӧн ӧтувъя удж подув вылын.

Аслас уджын Комиссия ӧтув уджалӧ ӧтйӧза ӧтувъяскӧд да меставывса асвеськӧдлан органъяскӧд.

Комиссия лоӧ коллегиальнӧй, сӧвещайтчан органӧн да аслас уджын кутчысьӧ Россия Федерацияса нормативнӧй инӧда актъясӧ да Коми Республикаса нормативнӧй инӧда актъясӧ.

3. Комиссиялысь тэчассӧ вынсьӧдӧ да вежӧ Коми Республикаса Юралысь.

4. Комиссиялӧн могъяс:

1) ладмӧдны Коми Республикаса олӧмӧ пӧртысь власьт системаса органъяслысь да Коми Республикаын меставывса асвеськӧдлан органъяслысь удж Коми Республика мутасын этша ветлыны вермысь гражданалы мытшӧдтӧм гӧгӧртас лӧсьӧдӧм дырйи:

а) социальнӧй инфраструктура объектъяслӧн судзсянлун кузя, юӧр босьтны позянлун, транспортӧн вӧдитчыны позянлун да связь средствоясӧн вӧдитчыны позянлун могмӧдӧм кузя юалӧмъяс серти оланпастэчасӧ кутчысьӧм бӧрся видзӧдан бӧртасъяс серти мониторинг нуӧдӧмӧн;

б) Коми Республика мутасын этша ветлыны вермысь гражданалы мытшӧдтӧм гӧгӧртас лӧсьӧдӧм серти муниципальнӧй планъяс (уджтасъяс) видлалӧмӧн;

в) Коми Республика мутасын этша ветлыны вермысь гражданалы мытшӧдтӧм гӧгӧртас лӧсьӧдӧм серти республиканскӧй уджтасъяс лӧсьӧдӧмӧн;

г) социальнӧй инфраструктура объектъяслысь да вермытӧмъяслӧн да этша ветлыны вермысь мукӧд йӧзлӧн олӧмын тӧдчана юкӧнъясын услугаяслысь реестр вынсьӧдӧмӧн;

2) лӧсьӧдны Коми Республикаса олӧмӧ пӧртысь власьт системаса органъяслы да Коми Республикаын меставывса асвеськӧдлан органъяслы Коми Республика мутасын этша ветлыны вермысь гражданалы мытшӧдтӧм гӧгӧртас лӧсьӧдӧм дырйи вӧзйӧмъяс да рекомендацияяс;

3) видлавны Коми Республикаса олӧмӧ пӧртысь власьт системаса органъяслысь, Коми Республикаын меставывса асвеськӧдлан органъяслысь да организацияяслысь котыртан-инӧда формаяс вылӧ видзӧдтӧг вермытӧмъяслӧн да этша ветлыны вермысь мукӧд йӧзлӧн олӧмын ӧткодь позянлунъяс лӧсьӧдан юкӧнын удж;

4) видлавны вермытӧмъясӧн социальнӧй, транспорт, инженернӧй, производственнӧй инфраструктура объектъясӧ мытшӧдтӧг пырны, связь да юӧртан средствоясӧн вӧдитчыны вермӧм вылӧ условиеяс лӧсьӧдан уджтас балаяс да мероприятие планъяс, а сідзжӧ видлавны уджтасъяс да планъяс збыльмӧдан бӧртасъяс, кутшӧмъясӧс вынсьӧдӧма Коми Республикаса канму власьт медвылыс олӧмӧ пӧртысь органлӧн, Коми Республикаса олӧмӧ пӧртысь власьт органъяслӧн да Коми Республикаын меставывса асвеськӧдлан органъяслӧн инӧда актъясӧн;

5) лӧсьӧдны вермытӧмъяслӧн да этша ветлыны вермысь мукӧд йӧзлӧн олӧмын ӧткодь позянлунъяс лӧсьӧдан юкӧнын инӧда актъяс да методика боксянь вӧзйӧмъяс бурмӧдӧм серти Коми Республикаын меставывса асвеськӧдлан органъяслы да Коми Республикаса олӧмӧ пӧртысь власьт системаса органъяслы рекомендацияяс;

6) ӧтув уджавны урчитӧм пӧрадокын Комиссиялӧн компетенцияӧ пырысь юалӧмъяс решитӧм дырйи Россия Федерацияса канму власьт федеральнӧй органъяскӧд, Коми Республикаса олӧмӧ пӧртысь власьт системаса органъяскӧд, Россия Федерацияса мукӧд субъектлӧн олӧмӧ пӧртысь власьт органъяскӧд, Коми Республикаса меставывса асвеськӧдлан органъяскӧд, Коми Республикаын вермытӧмъяслӧн ӧтйӧза ӧтувъяскӧд, мукӧд колана организациякӧд.

5. Комиссиялӧн эм инӧд Коми Республикаса олӧмӧ пӧртысь власьт системаса колана органъяскӧд сӧгласуйтӧм серти корны налысь специалистъяссӧ аслас уджӧ консультацияяс сетӧм могысь.

Комиссиялӧн эм инӧд сетны вӧзйӧмъяс этша ветлыны вермысь мукӧд йӧзлӧн олӧмын ӧткодь позянлунъяс лӧсьӧдӧм серти Коми Республикаса Веськӧдлан котырӧ, Коми Республикаса олӧмӧ пӧртысь власьт системаса органъясӧ, Коми Республикаын меставывса асвеськӧдлан органъясӧ.

6. Комиссиялӧн тэчасыс артмӧ Комиссияса веськӧдлысьысь, Комиссияса секретарысь да Комиссияӧ пырысьясысь.

Комиссияӧн веськӧдлӧ да сылӧн чукӧртчылӧмъясӧн юрнуӧдӧ Комиссияса веськӧдлысь, а кор сійӧ абу – Комиссияса веськӧдлысьӧн уполномочитӧм морт.

7. Комиссияса веськӧдлысь:

1) юрнуӧдӧ Комиссияса уджӧн, нуӧдӧ Комиссиялысь чукӧртчылӧмъяссӧ;

2) вынсьӧдӧ Комиссиялӧн чукӧртчылӧмлысь сёрнитанторсӧ;

3) кырымалӧ Комиссиялысь рекомендацияяссӧ, сёрнигижӧдъяссӧ да Комиссиялысь мукӧд документ;

4) урчитӧ Комиссиялысь чукӧртчылӧм нуӧдан кадпас, кад да ин;

5) збыльмӧдӧ мукӧд удж, кутшӧм колӧ Комиссиялысь удж могмӧдӧм вылӧ.

8. Комиссияса секретар:

1) лӧсьӧдӧ Комиссиялӧн чукӧртчылӧмлысь сёрнитанторсӧ да сетӧ сійӧс вынсьӧдӧм вылӧ Комиссияса веськӧдлысьлы, дасьтӧ чукӧртчылӧмъяс кежлӧ материалъяс да Комиссиялӧн помшуӧм балаяс;

2) юӧртӧ Комиссияӧ пырысьяслы Комиссиялысь чукӧртчылӧм нуӧдан кадпас, кад да ин йылысь, чукӧртчылӧмлӧн сёрнитантор йылысь, могмӧдӧ колана юӧртан да справка сетан материалъясӧн;

3) нуӧдӧ да оформитӧ Комиссиялӧн чукӧртчылӧмъяслысь сёрнигижӧдъяс да видзӧдӧ примитӧм помшуӧмъяс збыльмӧдӧм бӧрся;

4) Комиссияса веськӧдлысьлӧн тшӧктӧм серти збыльмӧдӧ мукӧд удж, кутшӧм колӧ Комиссиялысь удж могмӧдӧм вылӧ.

9. Комиссияӧ пырысьяслӧн эм инӧд:

1) дасьтыны да ыстыны Комиссияӧ аналитика пасйӧдъяс, докладъяс да мукӧд юӧртан да аналитика материалъяс Комиссиялӧн уджкӧд йитчӧм юалӧмъяс серти;

2) вӧзйыны Комиссиялы видлалӧм вылӧ Комиссиялӧн уджалан туйвизьяс серти юалӧмъяс;

3) Комиссияса веськӧдлысь пыр пыртны вӧзйӧмъяс Комиссиялӧн удж кузя сёрнитанторйӧ да сылысь чукӧртчылӧмъяс нуӧдан пӧрадокӧ;

4) сетны вӧзйӧмъяс йӧз серти, кодъясӧс корӧма Комиссиялӧн чукӧртчылӧмъяс вылӧ сёрнитанторйысь юалӧмъяс видлалӧмын участвуйтӧм могысь.

10. Комиссиялӧн шӧр уджаланногӧн лоӧны чукӧртчылӧмъяс, кутшӧмъясӧс нуӧдӧны коланлун серти, но во джыннас ӧтчыдысь оз гежӧдджыка.

Чукӧртчыланін, кадпас да кад йылысь, чукӧртчылӧмлӧн сёрнитантор йылысь Комиссияӧ пырысьяслы юӧртӧ Комиссияса секретар Комиссияса веськӧдлысьлӧн тшӧктӧм серти Комиссиялӧн чукӧртчылан лунӧдз 5 уджалан лунысь оз сёрджык.

Комиссиялӧн чукӧртчылӧм лыддьыссьӧ тыр вынаӧн сэк, кор сы вылын эмӧсь Комиссияӧ пырысьяс лыдысь джынсьыс унджыкыс.

11. Комиссияса помшуӧмъяссӧ примитӧны восьса гӧлӧсуйтӧмӧн чукӧртчылӧм вылӧ воӧм Комиссияӧ пырысьяслӧн веськыда унджык гӧлӧсӧн. Сэк, кор «сӧглас» да «паныд» гӧлӧс лыдыс ӧткодь, Комиссияса веськӧдлысьлӧн либӧ Комиссияса веськӧдлысьӧн уполномочитӧм мортлӧн, коді веськӧдлӧ Комиссиялӧн чукӧртчылӧм вылын, гӧлӧсыс лоӧ вынаӧн.

Комиссиялӧн чукӧртчылӧм вылын примитӧм помшуӧмъяссӧ оформитӧны сёрнигижӧдӧн, кутшӧмӧс кырымалӧ Комиссияса веськӧдлысь либӧ морт, кодӧс уполномочитӧма Комиссияса веськӧдлысьӧн, коді веськӧдлӧ Комиссиялӧн чукӧртчылӧм вылын.

Сёрнигижӧдсӧ оформитӧ Комиссияса секретар Комиссияса чукӧртчылӧм нуӧдан лунсянь 5 уджалан лунысь оз сёрджык.

Комиссиялӧн помшуӧмъяс нуӧны вӧзъяна вежӧртас да наӧн позьӧ тӧдмӧдны Коми Республикаса олӧмӧ пӧртысь власьт системаса органъяс, Коми Республикаын меставывса асвеськӧдлан органъяс, а сідзжӧ йӧзӧдны йӧзӧс юӧртан средствоясын.

Коланлун дырйи Комиссияса сёрнигижӧдъяс збыльмӧдсьӧны Коми Республикаса Юралысьлӧн, Коми Республикаса Веськӧдлан котырлӧн помшуӧм балаясӧн, кутшӧмъясӧс урчитӧм пӧрадок серти сетӧны видлалӧм вылӧ Коми Республикаса Юралысьлы, Коми Республикаса Веськӧдлан котырлы.

12. Комиссиялысь удж котыртӧ, документацияӧн да юӧрӧн могмӧдӧ Коми Республикаса удж да йӧзӧс социальнӧя доръян министерство.».

Хазова 10 425 пас

